
  
  

टाइटन अरुम फूल

स्रोत: डाउन टू अर्थ
हाल ही में विश्व के सबसे बड़े फूलों में से एक टाइटन अरुम फूल (Titan Arum Flower) ऑस्ट्रेलिया में खिला। यह 10 फीट से अधिक ऊँचा होता
है और एक दशक में एक बार खिलता है।

संरचना: इसमें केंद्र से ऊपर उठती हुई एक लंबी, हल्के पीले रंग की लिंग संरचना होती है।
फूल के आधार पर एक 'कॉर्म (Corm)' होता है जो एक भूमिगत ऊर्जा-भंडारण संरचना है यह इसके 10 वर्ष के पुष्पन चक्र और 6
महीने की फलने की अवधि को सहारा देता है।

विशिष्टता: यह अपने परागणकों- मांसाहारी मधुमक्खियों और मक्खियों, जो शवों को अपना आहार बनाते हैं-  को आकर्षित करने के लिये इसमें
से सड़ते हुए मांस जैसी दुर्गंध आती है।

सड़े हुए मांस-गंध वाले पौधों पर मक्खियों द्वारा परागण को सैप्रोमायोफिली (Sapromyophily) कहा जाता है।
आवास: यह इंडोनेशिया के पश्चिमी सुमात्रा के वर्षावनों में चूना पत्थर की पहाड़ियों पर खिलता है। यह ऑस्ट्रेलिया के वनों में नहीं खिलता
है।
IUCN स्थिति: इस प्रजाति के जंगल में 1,000 से भी कम सदस्य बचे हैं तथा इसे 'लुप्तप्राय' के रूप में सूचीबद्ध किया गया है।
अन्य समान फूल: रैफलेसिया अर्नोल्डी (विश्व का सबसे बड़ा विशिष्ट फूल), ड्रेकुनकुलस वल्गेरिस,
स्टेपेलिया गिगेंटिया, हाइडनोरा अफ्रीकाना और हेलिकोडाइसेरोस
मस्किवोरस।

और पढ़ें: निकोबार द्वीप समूह में खोजा गया नया परजीवी पौधा

